
Crónica do
Finis Terrae

1. O financiamento das 
autonomías e a débil estrate-
xia galega

O tema é vello e reincidente, 
especialmente dende que o Esta- 
tut de Cataluña, sacado con 
fórceps nun contexto político 
adverso e falto de consensos, 
modificou o comportamento orza- 
mentario do estado en relación 
coas comunidades autónomas. 
Porque unha vez que a Lei de 
Orzamentos Xerais do Estado non 
se inicia sobre unha tabula rasa, 
senón que inclúe elementos de 
dubidosa constitucionalidade e de 
pésima técnica orzamentaria, que 
foron pactados bilateralmente, o 
conxunto das comunidades autó- 
nomas vense obrigadas a iniciar 
unha serie de presións políticas 
e mediáticas tendentes á procura 
dunha asignación equivalente, 
polo que en modo algún se pode 
esperar que o resultado sexa 
un instrumento de goberno 
equilibrado e coherente.

O compromiso adquirido con 
Cataluña, e plasmado nunha 

disposición estatutaria, implica 
a garantía dun investimento 
territorializado equivalente polo 
menos á achega dos cataláns ao 
PIB, polo que dificilmente poderá 
garantirse igual nivel de recursos 
para todos os territorios, nin 
manter políticas de solidariedade 
que contribúan a unha maior 
cohesión política de España. Pero, 
por si non quedaba claro, o recente 
pacto sobre a interpretación do 
concepto de inversión, no que 
se inclúen  non só as consabidas 
obras públicas e similares, 
senón tamén os recursos de 
I+D e os destinados a políticas 
ambientais e investigación sobre 
a sustentabilidade, fixo que o 
alcance dos acordos bilaterais 
con Cataluña teña unha rele-
vancia extraordinaria, polo que 
o conxunto das Comunidades 
Autónomas se viron obrigadas 
a presionar politicamente para 
que, por uns ou outros conceptos, 
se reequilibrase dalgún xeito o 
modelo de investimentos sobre os 
que se redactaran os orzamentos 
xerais do estado para o 2008.

EstE modElo acadou tamén a 
Galicia, quE sEGuindo as pautas da 
política dEsprEGada polo consEllEiro 
castElls En cataluña, fixou unha cota 
idEal dE invEstimEntos dE arrEdor 
dE 2.000 millóns dE Euros. o día 24 
dE sEtEmbro, véspEra do consEllo 
dE ministros quE ía dar luz aos ao 
proxEcto dE lEi dos orzamEntos do 
Estado para 2008, o prEsidEntE da 
xunta, pérEz touriño, anunciaba 
un acordo orzamEntario con solbEs 
quE situaba a invErsión para Galicia 
En torno aos 1.940 millóns dE Euros, 
cifra moi próxima á considErada 
idEal, E mEsmo insistía En quE futuras 
nEGociacións quE podErían lEvarsE a 
cabo durantE o trámitE parlamEntario 
podían aGrEGar os 60.000 Euros quE 
faltan na conta idEal. pEro a miña 
imprEsión é quE Estamos nun mal 
camiño En dirEcción á construción do 
quE dEu En chamarsE un fEdEralismo 
asimétrico E solidario, E quE todo 
apunta a quE imos a Entrar nunha 
Etapa dE fortEs contrastEs, na quE 
a partE máis dEsEnvolvida dE España 
vai sEr tamén a máis bEnEficiada pola 
nova pauta dE financiamEnto.

a forma Elixida para dEfinir a 
invErsión corrEspondEntE a Galicia 
vEn sEndo, nos últimos anos, a dun 
pacto orzamEntario acadado EntrE 
o ministro dE Economía E o bnG –
pEdro solbEs E francisco rodríGuEz– 
na quE, dEspois dunha proposta dE 
partida considErada inacEptablE, ou 

mEsmo dEspEctiva “para os GalEGos”, 
sE mEllora Esa cifra En tErmos 
substantivos, dE tal xEito quE o 
problEma quEda solvEntado ata o ano 
sEGuintE, cando o sainEtE sE volvE 
a rEpEtir cos mEsmos arGumEntos E 
idénticos pErsonaxEs, nun modElo 
quE parEcE moi acaído a unha cultura 
política coma a dos GalEGos, quE 
sEmprE fiou máis nos consEGuidorEs 
E campEadorEs varios quE nunha 
xEstión racional E EficiEntE. pEro 
Eu tEño por cErto quE EstE modElo 
xEra vicios EnormEs no procEso, E 
quE nos vai afundindo pouco E pouco 
nun procEso quE nos é moi difícil dE 
administrar con provEito E dun xEito 
sostiblE. E diGo isto polos sEGuintEs 
motivos:

1. Porque non é razoable que o 
debate orzamentario se faga só 
desde a exclusiva perspectiva 
da cantidade, sen dar lugar a 
que un debate máis sereno e 
detido  modifique as prioridades 
de investimento ou advirta 
necesidades esquecidas.

2. Porque non habendo unha 
necesaria coincidencia entre as 
necesidades globais –apreciadas 
na perspectiva do estado– e as 
necesidades rexionais, definibles 
desde a perspectiva autonómica, 
o debate sobre a contía global do 
investimento rexionalizado pode 
quedar falseado polas decisións 
adoptadas no ámbito estatal, e 

420



77

A vida é unha tómbola

darnos unha falsa perspectiva 
dos equilibrios territoriais que 
tratamos de acadar.

3. Porque o debate da simple 
contía, cadrado en función 
de porcentaxes tomados das 
achegas ao PIB, é perfectamente 
compatible cunha desigualdade 
de oportunidades que soamente 
aflore á vista do público cando a 
batalla xa estea perdida.

4. Porque a aceptación dun 
modelo de presión política como 
ultima ratio do modelo inversor 
acaba lexitimando unha fórmula 
de distribución de recursos na 
que as comunidades máis febles 
perden sempre, e na que resulta 
imposible competir cos grandes 
factores políticos –Madrid, 
Cataluña e Andalucía– das 
maiorías gobernantes, sexan elas 
do PP ou do PSOE.

Como consecuencia do modelo 
político escollido, Galicia fica 
presa dun investimento que, 
dirixido especialmente a proxec- 
tos faraónicos –AVE só para 
pasaxeiros e porto exterior 
da Coruña– segue enterrando 
recursos en proxectos apenas 
discutidos, que manteñen nun 
punto moi atrasado o conxunto 
dos servizos da comunidade 
autónoma e do estado, e mesmo 
renuncia a outros investimentos 

que poderían ser prioritarios, e 
en todo caso complementarios, 
dos agora elixidos. E, sobre 
todo iso, contribuímos tamén a 
xustificar e lexitimar o modelo 
de presión e negociación bilateral 
que está acelerando de maneira 
inusitada os investimentos e 
servizos da España occidental e 
mediterránea delimitada entre 
Santander, Madrid e Sevilla. 

xa tEño dito En máis dunha 
ocasión quE non tEn artE 
ninGunha facEr andar o muíño 
a basE dE abrirllE a buxa, E quE 
unha moEnda obtida co EnGado da 
auGa abundantE E inEsGotablE do 
invErno podE anunciar un sErio 
problEma para o vErán. E por iso 
comprE lEmbrar unha E outra vEz 
quE o proGrEso actual da nosa 
tErra, obtido a basE dE abondosos 
rEcursos invEstidos con Escaso 
calEtrE, supón dE fEito unha 
oportunidadE pErdida, xa quE no 
mEdio dun procEso oriEntado a 
acElErar o noso dEsEnvolvEmEnto 
Económico E social, apEnas 
Estamos consEGuindo mantErnos 
pEGados á roda dos quE sEmprE 
foron diantE E dos quE puntúan 
En todos os controis.

2. ¡Saíde a votar, veciñoS, que 
chegou andrade o Bo!

a idEa dE facEr un país xusto E 
iGualitario a basE dE ocorrEncias 

dEscontExtualizadas E dádivas 
rañadas dos aforros conxunturais 
é unha pura quimEra. E non o diGo 
Eu, quE Gusto dE criticar o podEr, 
sEnón quE o di o mEsmo solbEs, 
quE só acEpta a contraGusto 
a chuvia dE rEGalos quE, sEn 
un ordE lóxica idEntificablE, E 
coa soa intEnción dE Gañar as 
ElEccións xErais do vindEiro ano 
2008, Están rEpartindo a cotío 
rodríGuEz zapatEro E alGúns dos 
sEus pEorEs ministros.

así facía, sEGún din, o cabalEiro 
andradE o bo, quE, consciEntE 
da mala fE quE llE tiñan os sEus 
súbditos, E paGado dE sEr rEcibido 
nas súas vilas dE bEtanzos E 
pontEdEumE co alborozo da 
xEntE, lEvaba diantE dE si a 
dous EsmolEiros quE ían tirando 
moEdas E prEGoando: “saídE á 
rúa vEciños, E haxa pan para 
todos, quE chEGou andradE o 
bo”. cErto é, polo quE sE sabE, 
quE os pobrEs vasalos acollían 
aquElas dádivas con Entusiasmo 
E aGradEcEmEnto, E quE a pillota 
das moEdas sErvía dE vEhículo 
para distribuír unha rEnda mal 
rEpartida. pEro tamén é vErdadE 
quE por Esa vía non sE consEGuE 
crEar unha sociEdadE xusta, nin 
un modElo social podEroso, aínda 
quE conxunturalmEntE sE consiGa 
a adhEsión ao dono da bulsa.

nunha fEbrE ElEctoral sEn 
prEcEdEntEs, E dEspois dE compro- 
bar o fallo EstrEpitoso das súas 
GrandEs promEsas –o pacto con 
Eta E a rEintErprEtación tErri- 
torial do Estado– o prEsidEntE 
do GobErno Está EmpEñado En 
Gañar a vontadE dos Españois a 
basE dE mEdidas quE, mErEcEndo 
illadamEntE o bEnEficio da 
dúbida E un procEso dE discusión 
sErEno E bEn informado, causa 
Estupor pola forma E os luGarEs 
nos quE son anunciadas, E pala 
falta dE riGor mEtodolóxico E dE 
conGruEncia Económica coa quE 
son prEsEntadas.

mEntrEs as lEis contra a 
violEncia dE xénEro E dE dEpEn- 
dEncia sEGuEn sEn sEr dotadas 
dE forma convEniEntE, E mEntrEs 
sEGuEn sEn rEsolvEr problEmas 
tan GravEs E Enquistados como son 
as contías das pEnsións máis baixas 
E xEnEralizadas,  o incrEmEnto 
constantE das listas dE EspEra, 
os problEmas dE sEGuranza E 
as políticas dE inmiGración, 
o GobErno irrompE dE forma 
inopinada con mEdidas talEs como 
a indEmnización por fillo nacido 
(entre 2.500 e 3.000 €) e as axudas 
aos mozos para o aluGuEr dE casas 
En quE podErEn EmanciparsE, quE 
compromEtEn dE xEito pErmanEn- 
tE importantEs contías dos orza- 
mEntos do Estado. E non sE trata 

dE dicir quE as mEdidas En si mEsmas 
considEradas, illadamEntE, non 
tEñan cErto sEnso, sEnón dE 
prEGuntarnos por quE sE fai todo 
isto sEn dEbatEr as prioridadEs, 
sEn calibrar as fortEs difErEnzas 
intrínsEcas quE afEctan a EstEs 
colEctivos, sEn mEdir o impacto 
nunha Estrutura orzamEntaria 
quE sE considEraba Equilibrada, E 
sEn dEcatármonos dE quE o Gasto 
abondoso asiGnado En épocas 
dE vacas Gordas podE sEr coma 
unha lousa nas vacas fracas quE 
EmpEzan a anunciarsE.

pEro o máis GravE é, polo mEnos 
na miña considEración, o ataquE 
pErmanEntE ás formas corrEctas 
do facEr político E a substitución 
da idEa dE GobErnar, quE implica 
administrar razoadamEntE os 
rEcursos colEctivos, coa idEa 
dE dar ou rEGalar, quE implica 
unha visión patErnalista do podEr 
quE é máis rExEitablE canto máis 
xoGa a favor da cultura política 
impErantE. crEo, sincEramEntE, 
quE a basE dE ocorrEncias illadas 
non saE nunca un bo plan, nin 
unha Economía sostiblE, nin 
unha sociEdadE iGualitaria. E 
por iso tEmo quE, baixo aparEncia 
dE Estarnos acariñando o 
lombo, EstansE sEmEntando dE 
xEito inconsciEntE importantEs 
trEboadas.

2. acuSaciónS cruzadaS e 
eStupor crecente

para o GobErno bipartito 
é EvidEntE quE a cidadE da 
cultura rEprEsEnta, sobrE todo, 
a mEGalomanía dun GobErnantE 
dEcadEntE quE, sEn EncomEndarsE 
a dEus nin ao dEmo E aconsEllado 
só por rEnartEs iGnorantEs E ousa- 
dos, puxo En marcha ao chou chou 
o máis cuantioso invEstimEnto da 
autonomía. dE aí rEsulta, sEGundo 
din, quE o invEstimEnto prEvisto 
sE multiplicara por catro, quE 
ninGuén saiba ondE vai rEmatar 
EstE malGasto, quE ninGunha 
EmprEsa nin administración sE 
arrisquE a facEr un proxEcto dE 
Explotación quE non sExa unha 
ruína E quE todo siGa andando 
só pola forza da inErcia, sEn tEr 
piloto nin GarantE.

Para a Xunta e para a maioría 
dos observadores tamén resulta 
evidente que a historia da la- 
mentable Cidade da Cultura está 
chea de amiguismos e corrup- 
telas, que encheu os petos tra- 
seiros de moita xente, e que non 
resistiría unha mínima inves- 
tigación penal que non fose 
feita por xuíces acostumados a 
confundir os conservadores cos 
bos e os progresistas cos malos. 
E por iso somos moitos os que 
ficamos estupefactos diante dun 
espectáculo de insinuacións e 

comisións de investigación  das 
que se podería derivar un macro- 
xuízo á galega, con patacas e 
allada.

Da outra banda, tal vez porque 
necesitan repartir a atención da 
prensa e demostrarlle á parroquia 
que todos os políticos son iguali- 
ños, os conservadores do PP 
fixeron presa –polo que se ve 
bastante segura– na adxudicación 
recocida da vía do Barbanza, na 
que se supón, segundo din, que 
SACYR cobrou por adiantado 
a redención da peaxe de Rande 
para os habitantes do Morrazo. A 
acusación, que leva persoalmente 
Núñez Feijoo implica unha serie 
de chafulladas que pon os pelos de 
punta e que ben podería narrarse 
como segue: Pérez Touriño fai 
unha promesa electoral, en forma 
de arroutada, na que se anuncia 
a fin da peaxe da ponte de Rande 
para os do Morrazo. Ante a 
imposibilidade de proceder a un 
carísimo rescate, cuxa xestión 
poñería de manifesto a grande 
inxustiza que implica o traslado 
dos custos duna pexa concreta 
ao conxunto dos cidadáns. E por 
iso se decide presentar o rescate 
da peaxe como un milagre do 
demiúrgo, baratiño ou case 
gratis, que en realidade se paga 
coa adxudicación –incrementada 
en 30.000 euros– das obras da 

autovía do Barbanza, que se 
pagan á súa vez, mediante peaxe 
encuberta. 

Pero a narración disque 
non remata aí, xa que, para 
evitar a protesta ou a probable 
actuación xudicial da empresa 
prexudicada –Constructora San 
José– na concesión do Barbanza, 
recibe compensacións –disque 
envelenadas– na autopista 
Santiago-Ourense administrada 
por ACEOUSA. E así se chega, 
seguindo a narración de Núñez 
Feijoo, a un estado de denuncias 
xeneralizadas na que todo fica 
preso de informes amañados, de 
empresas amigas, de concesións 
irregulares e inxustificadas e 
dunha sucesión de prevaricacións 
que, nun partido xudicial coa 
Cidade da Cultura, remataría en 
empate.

No medio de ambos escándalos, 
sostidos respectivamente polo 
PSOE e o PP, e transmitidos á 
sociedade a través dos máximos 
responsables, a sociedade galega 
fica estupefacta, contemplado 
o que se fai cos seus cartiños, e 
como acusacións de tan alto fuste 
se van quedando despois en auga 
de borralla e “se o dixen non me 
lembro”. E por iso penso que na 
resolución destes dous escándalos 
está en xogo o noso sistema 
de control administrativo e 

xudicial, e a forma en que ambos 
partidos entenden e aplican o 
control parlamentario. Porque 
se por unha parte nos chama a 
atención a solemne ineficiencia e 
inutilidade do Consello de Contas 
e do sistema xudicial, ese que 
despois inhabilita a un alcalde ou 
a un político ingrato por calquera 
trapallada, tamén nos sorprende 
a parsimonia e aparente dulci-
ficación da investigación parla-
mentaria e a posibilidade de que 
todo isto remate nun acordo de 
mínimos perdido entre a brétema 
das conveniencias comúns.

Todo o que aquí se recolle, como 
presuntos feitos, está extraído 
literalmente dos discursos pro- 
nunciados por Pérez Touriño 
e Núñez Feijoo e do balbordo 
mediático por eles levantado. 
E por iso temos que esixir que 
ambos se esmeren en conseguir 
un final que non soe a apaño, e 
que, botando man dos controis 
institucionais, dea satisfacción 
a unha cidadanía a que eles 
mesmos están convencendo de 
que vive nun mundo de tropelías 
e corruptelas sen fin.

3. vexo vigo, vexo cangaS, e 
Se cadra redondela

sE mal non lEmbro, hai xa 
trinta anos quE sE vEn falando 
das mEtrópolEs dE viGo E a 

coruña, aplicándollE a tan 
sinGularEs fEitos urbanos unha 
tErminoloxía quE nin polo forro 
llEs parEcE propia. pEro non é 
a miña intEnción facEr crítica 
filolóxica, sEnón política, E por 
iso quEro laiarmE En público 
polo fEito dE quE, dEspois dE 
trEs décadas dándollE ao paliquE 
político, E dEspois dE cEntos dE 
Estudos dE moi rEGular calidadE 
xEnErosamEntE paGados polas 
institucións locais, a proposta 
dunha árEa mEtropolitana 
para viGo, a máis nEcEsitada dE 
boa administración E GobErno, 
tEña Encallado nos primEiros 
acantilados.

Non é fácil de entender que se 
anuncie a creación dunha área 
metropolitana antes de apro- 
bar a lei que debe regulala, e 
antes de establecer os criterios 
xerais polos que ha de rexerse 
a delimitación territorial e a 
distribución de recursos, compe- 
tencias e facultades executivas 
da nova área. E así chegamos a 
unha situación na que a Xunta 
parece estar empeñada en 
dar un paso aparente que non 
pague os custos da reordenación 
das áreas e políticas locais. O 
concello vigués quere aproveitar 
a metrópole para crear unha 
quinta provincia con capital en 
Vigo, para manter despois, según 

intúo, outra deputación e outros 
moitos alcaldiños que lle veñan 
comer na man. Pontevedra quere 
medrar e modernizarse á costa 
de Vigo e sen poñer un euro. E 
os alcaldes dos arredores queren 
ver a maneira de controlar, 
mediante un proceso orgánico, 
o poder vigués, de costas aos 
centos de miles de votantes que 
se acollen á urbe olívica. E así nos 
sae un calendario atrabiliario e 
imposible no que ninguén sabe 
o que queremos facer, a cantos 

concellos imos implicar, que poder 
imos xerar, que competencias se 
van administrar e con que cartos 
se vai pagar a festa. E por iso teño 
claras dúas cousas. A primeira, 
que se non se fai unha verdadeira 
reordenación territorial, que 
inclúa a revisión do mapa 
municipal, vale máis quedar como 
estamos. E a segunda, que Vigo, 
a mellor proposta que ten Galicia 
cara o futuro, non ten sorte cos 
seus políticos. Unha mágoa.

Xosé Luís Barreiro Rivas

